
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր ՈՒ Մ
ՀՀ կառավարության   «Հայաստանի Հանրապետության 2015 թվականի պետական բյուջեում վերաբաշխում և Հայաստանի Հանրապետության կառավարության 2014 թվականի դեկտեմբերի 18-ի N1515-Ն որոշման մեջ փոփոխություններ կատարելու մասին» որոշման նախագծի վերաբերյալ
1) Անհրաժեշտությունը.

Նախագծի անհրաժեշտությունը պայմանավորված է կենսաչափական կողմնորոշիչներ պարունակող էլեկտրոնային  անձնագրերի և նույնականացման քարտերի 2014 թվականի 4-րդ եռամսյակում իրացման գծով առկա 681445.9 հազ. դրամի պարտավորությունը կատարելու համար միջոցներ նախատեսելու հանգամանքով։ 
2) Ընթացիկ իրավիճակը և խնդիրները.

Կենսաչափական կողմնորոշիչներ պարունակող էլեկտրոնային  անձնագրերի և նույնականացման քարտերի տպագրության, մատակարարման և դրա դիմաց վճարման հարաբերությունները կարգավորվում են ՀՀ ոստիկանության, «Էլեկտրոնային կառավարման ենթակառուցվածքների ներդրման գրասենյակ» ՓԲԸ-ի և լեհական «ՊՎՊՎ» ԲԸ-ի միջև 28.07.2011թ. եռակողմ կնքված  № ԱՇՁԲ -10/53 պայմանագրով և դրա 06.03.2012թ. № 1 և 01.12.2012թ. № 2 լրացուցիչ համաձայնագրերով:

 Պայմանագրի 4.1.1 կետի համաձայն՝ մատակարարին վճարումները կատարվում են «տվյալ տարվա համար նախատեսված չափաքանակի իրացումից փաստացի գոյացած ֆինանսական միջոցներից»:
Նոր անձնագրային համակարգի ներդրման օրվանից` 2012 թ.-ի հունիսի 1-ից մինչև 2015թ-ի  հունվարի 1-ը ընկած ժամանակահատվածում  կենսաչափական կողմնորոշիչներ պարունակող էլեկտրոնային անձնագրերի և նույնականացման քարտերի տրամադման համար ՀՀ պետական բյուջե փաստացի  գանձված  պետական տուրքի գումարները կազմել են՝ 

· 2012թ.` 194.5 մլն. դրամ, որից կենսաչափական էլեկտրոնային անձնագրերի տրամադրման գծով` 37.7 մլն. դրամ, իսկ նույնականացման քարտերի գծով` 156.8 մլն. դրամ,

· 2013թ.`  203.0 մլն. դրամ, որից կենսաչափական էլեկտրոնային անձնագրերի գծով` 89.4  մլն. դրամ,  նույնականացման քարտերի գծով` 113.6  մլն. դրամ:
· 2014թ.՝ 3764.9 մլն. դրամ, որից կենսաչափական էլեկտրոնային անձնագրերի գծով` 2866.5 մլն. դրամ,  նույնականացման քարտերի գծով` 898.4 մլն. դրամ:
Ընդամենը`  4162.4 մլն. դրամ:

Համակարգի ներդրման օրվանից առ այսօր ՀՀ ոստիկանությանը  ներկայացված հարկային հաշիվներով, 01.06.2012թ. - 01.01.2015թ. ժամանակահատվածում փաստացի իրացված անձնագրերի և քարտերի համար  վճարման ենթակա գումարը կազմում է  3806.5 մլն. դրամ, որից վճարվել է 3125.1 մլն. դրամը: 
Տվյալ նախագծով նախատեսվում է կարգավորել կենսաչափական կողմնորոշիչներ պարունակող էլեկտրոնային անձնագրերի և նույնականացման քարտերի 2014թ. 4-րդ եռամսյակում իրացված  681.4  մլն. դրամ գումարի վճարման խնդիրը:
3) Կարգավորման նպատակը և բնույթը. 
Որոշման նախագծով նախատեսվում է վճարման ենթակա գումարի հատկացումը, պայմանագրով սահմանված կարգով, կատարել ի հաշիվ անձնագրերի և նույնականացման քարտերի իրացումից 2014 թվականի ընթացքում ՀՀ պետական բյուջե փաստացի մուտքագրված պետական տուրքերի գումարների, նկատի ունենալով, որ ՀՀ 2015 թվականի պետական բյուջեով ՀՀ ոստիկանությանը այդ նպատակով ֆինանսական միջոցներ չեն նախատեսվել:
4) Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է ՀՀ ոստիկանության անձնագրային և վիզաների, ֆինանսաբյուջետային, իրավաբանական վարչությունների կողմից։

5) Ակնկալվող արդյունքը. 
Նախագծի ընդունման դեպքում կապահովվի  2014 թվականի 4-րդ եռամսյակում փաստացի իրացված կենսաչափական  կողմնորոշիչներ պարունակող  էլեկտրոնային անձնագրերի և նույնականացման քարտերի դիմաց «Լեհական արժեթղթերի արտադրամաս ՊՎՊՎ» բաժնետիրական ընկերության Հայաստանյան մասնաճյուղի նկատմամբ առկա, թիվ Ա7531786842 հարկային հաշվին համապատասխան՝ 681.4 մլն. դրամի պարտավորության կատարումը։

ՀՀ  ոստիկանություն
